
					此页尚未校对




　〈說孝宣庤東自閒平西至洗馬林大同東自執平西至丁角山山西自禹煩以至平刑築垣乘塞延袤三千里〉

　〈及虜潰墙直下台無結草之尙有爲築堡之說者使人自爲戰家自爲守是羅棋布遏滿川原然虜一深入望〉

　〈風瓦解村落空則掠又小堡小堡空則禍延中堡中堡盡而大堡存者僅十之一二又有謂守無足恃倡爲血〉

　〈戰之說者惟以戰勝爲功不以亡卒爲罪而不度波已易於嘗虜良將勁卒殆靡孑遺凡此之計已日見其困〉

　〈矣薊遼總督楊選之言曰本鎮軍士防守修工糧餉獨薄加以撫夷之扣除倉廪之不繼是致逃亡提解老弱〉

　〈行乞此主兵不振之敞也邊兵入衛將備防禦今陝西三鎮其率之而來者羸馬殘械空拳課體殆居其半此〉

　〈邊兵不振之敵也本鎮有新舊募軍六枝各軍應募不過利安家銀兩及行糧月糧而已今糧多欠缺安家無〉

　〈銀司兵者每煦煦慰拊惟恐逃散何暇申法令以敎演哉此募兵不振之敝也山陜入衛兵馬七月初已上關〉

　〈隘僅給以一升五合之行糧加以粃糠沙土之插和終歲勤悴不獲一飽乃又有閒支折色又或十餘日無支〉

　〈矣北行粮不敷之敝也近年議計撫夷之資該部所給止充三分之一夷欲不遂則𢦤害墩軍隱藏虜訊邊將〉

　〈爲所要脇乃至過軍採柴科歛軍需以充其費此撫夷不衷之敝也凡訓練軍士必其衣食足器械備勤有賞〉

　〈隋有罰然後士藝可精今平居缺粮工役無歇懸鶉枵腹手持敝器比其迄事有罰無賞此訓練不行之敝也〉

　〈陝西入衛之兵初以秋調冬還後因狡虜襲虛遂議每秋留延綏兵一枝再防一年固原寧夏一枝再備冬春〉

　〈各兵在家日少行路與戍守日多且賞賚漸薄盤費不充馬死不償負戴更苦此久戍疲勞之敝也令兹二疏〉

　〈觀之籌邊之無策可以見其大略而債帥掊克功罪混淆猶不與焉選又條列邊事謂主兵多缺募兵多逃哨〉

　〈探不實馬匹不壯皆因耰芻不充惜小費而誤大計部覆謂營伍逃缺則食宜贏餘何迺更稱不足盖至是而〉

　〈無策甚矣〉

十二月庚子上疾甚還乾淸宮翌日崩徐階等啟請裕王

入主喪事以大行皇帝賓天吿奉先殿報訃音宗室諸王

詔曰朕奉宗廟四十五年亨國長久累朝未有朕奉列聖

--

家法皇考身敎一念惓惓惟敬天勤民是務祗緣多病過

求長生遂致奸人誑惑有負初心盖愆成美端在後賢皇

子裕王仁孝天植睿知夙成卽皇帝位勉修令德無過毀

傷諸凡袝葬悉稽舊典建言得罪諸臣存者召用没者卹

錄見監者卽釋復職方士各正則章○壬子裕王卽皇帝

位○詔釋海瑞獄　上素聞其剴直故亟釋之士論稱慶

　〈世廟有不世之奇謨六無兢之偉烈四而又有震世之獨行五正世及之大拼復四郊之大禮黜胡主廟祀革〉

　〈榮國侑章崇奉先師除象設之陋釐正諸儒嚴迪德之選六奇謨也輩藩鎮之諸閣廢幾甸之皇莊奪外戚之〉

　〈世封抑司供之乘用四偉烈也止嬪御之數內無女寵放鳥獸之廏外無禽荒不以親貴而廢刑誅不以令甲〉

　〈而拘除擢不以攝生而廢化幾五獨行也〉

　〈支大綸曰帝英明神武同符太祖而心學洞源直接危授精一之傳其爲治始終以敬天法祖知人安民爲務〉

　〈而御將必嚴去奸必果卽勲貴外戚凜然惟三尺是繩晚雖雅尙玄修而遐陬畢照幽隱畢察無一事不經睿〉

　〈思其宰揆大臣或有于竊但揣摩窺測乘閒從史云爾匪敢任意弛張擅作威福也自西漢後創守諸君孰敢〉

　〈望其後塵哉〉

　〈吳瑞登曰史臣曰世宗神功盛德不可縷指大要以嚴馭吏以寬治民以經術爲師以法律爲輔以明作修內〉

　〈治以安靜飭邊防其于稽古考文之事尤爲謹備而皆發之孝思木之敬一故功成制定華裔嚮風中興大業〉

　〈視之列聖有光焉享國四十餘年追慕獻皇獻后如一日每遇時節忌辰臣竊窺聖容慘怛享獻精䖍無不泣〉

　〈下者晚年雖不御殿而批決寮問日無停晷雖祿居淵默而張弛操縱成福不移升遐一詔艾悔尤深眞不世〉

　〈出之去矣〉

皇明從信錄卷之三十二

